ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 7-Ի N 1923-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

	[bookmark: _Hlk166229371]
1. ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
ՄՐՑԱԿՑՈՒԹՅԱՆ ՊԱՇՏՊԱՆՈՒԹՅԱՆ ՀԱՆՁՆԱԺՈՂՈՎ
	07.03.2025 թ.

	
	N /246-2025

	Կառավարության որոշման նախագծի վերաբերյալ դիտողություններ և առաջարկություններ չկան։
	


	2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՇՈՒԿԱՅԻ ՎԵՐԱՀՍԿՈՂՈՒԹՅԱՆ ՏԵՍՉԱԿԱՆ ՄԱՐՄԻՆ
	10.03.2025 թ.

	
	N 01//424-2025

	Ի պատասխան «Հայաստանի Հանրապետության կառավարության 2002 թվականի նոյեմբերի 7-ի N 1923-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ Ձեր թիվ 01/4119-2025 գրության՝ առաջարկվում է Նախագծի 3.1. կետում «Հայաստանի Հանրապետություն ներմուծվող» բառերը փոխարինել «Հայաստանի Հանրապետության տարածքում ապրանքերը մինչև շրջանառության մեջ դնելը այդ» բառերով, քանի որ Նախագծով անհավասար պայմաններ է ստեղծվում ներմուծող և Հայաստանի Հանրապությունում արտադրող տնտեսվարող սուբյեկտների միջև, ինչպես նաև սահմանափակվում է սպառողին ամբողջական տեղեկատվության ստացման իրավունքը:    
Նախագծի վերաբերյալ այլ առաջարկություններ չկան։
	Չի ընդունվել

 Հայաստանի Հանրապետությունում արտադրվող ապրանքները արտադրման պահից ունենում են հայերեն մակնշում և տեղեկատվությունը հայերեն թարգմանելու անհրաժեշտություն չկա։ Այդ հիմնավորմամբ նախագիծը վերաբերում է միայն ՀՀ ներմուծվող ապրանքներին։
Սպառողների իրավունքների պաշտպանության մասին ՀՀ օրենքի 9-րդ հոդվածի 1-ին մասի համաձայն սպառողն իրավունք ունի պահանջել արտադրողի (կատարողի, վաճառողի), նրա աշխատանքային ռեժիմի և իրացվող ապրանքների (աշխատանքների, ծառայությունների) վերաբերյալ անհրաժեշտ և ստույգ տեղեկատվություն, որը արտադրողը (կատարողը, վաճառողը) պարտավոր է տրամադրել հայերեն լեզվով: Սպառողը տեղեկատվություն կարող է ստանալ այդ թվում նաև կրիչի միջոցով։



	3. [bookmark: _Hlk161645946]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄԻՆ
	07.03.2025 թ.

	
	N /06.1/2/3430-2025

	   Կառավարության որոշման նախագծի վերաբերյալ դիտողություններ և առաջարկություններ չկան։
	


	4. ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ
ԳՐԱՍԵՆՅԱԿ
	12․03.2025 թ.

	
	N /48.56/7821-2025

	Ի պատասխան Ձեր սույն թվականի մարտի 5-ի թիվ 01/4392-2025 գրության՝ «Հայաստանի Հանրապետության կառավարության 2002 թվականի նոյեմբերի 7-ի N 1923-Ն որոշման մեջ փոփոխություններ և լրացումներ կատարելու մասին»» Կառավարության որոշման նախագծի (այսուհետ՝ Նախագիծ)  վերաբերյալ՝ հայտնում եմ, որ հիմնավորման և պարզաբանման կարիք ունի այն հարցը, թե ի՞նչ նկատառումներից ելնելով է Նախագծի 1-ին կետի 4-րդ ենթակետով առաջարկվում Որոշման հավելվածի   6-րդ կետը ուժը կորցրած ճանաչել (սննդամթերքին վերաբերող մասով), եթե «Սպառողների իրավունքների պաշտպանության մասին» օրենքի 11-րդ հոդվածի 4-րդ մասի համաձայն՝  Հայաստանի Հանրապետության տարածքում փաթեթավորված և չափածրարված սննդամթերքը պետք է ապահովված լինի դրա արտադրման տեղի մասին տեղեկատվությամբ:   
	Ընդունվել է
 


	5. [bookmark: _Hlk166659504]ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
	13.03.2025 թ.

	
	N 01/3-4/16834-2025


	Նախագծի 1-ին հոդվածի 3-րդ մասով առաջարկվում է վերոնշյալ որոշմամբ հաստատված հավելվածը լրացնել նոր 3․1-ին կետով: Մասնավորապես՝ Նախագծի 3.1-ին կետով նախատեսվում է, որ Հայաստանի Հանրապետություն ներմուծվող ապրանքների մասին հայերեն տեղեկատվությունը արտադրողի (ներմուծողի) կողմից սպառողին կարող է տեղեկացվել նաև նույնականացման միջոցների սկանավորման միջոցով։
Վերոնշյալ առաջարկության հետ կապված՝ հարկ է նշել, որ ապրանքների նույնականացման միջոցներով դրոշմավորմանն առնչվող  հարաբերությունները կարգավորվում են «Եվրասիական տնտեսական միությունում նույնականացման միջոցներով ապրանքների դրոշմավորման մասին» Համաձայնագրով սահմանված դրույթներին համապատասխան, իսկ ապրանքների դրոշմավորումն իրականացվում է Եվրասիական տնտեսական խորհրդի կողմից 05.03.2021թ. հաստատված՝ Եվրասիական տնտեսական միությունում նույնականացման միջոցներով ապրանքների դրոշմավորման համակարգի հիմնական տեխնոլոգիական կազմակերպչական մոդելի համաձայն:
 Այսինքն, Նախագծի 3.1-ին կետով առաջարկվում է Հայաստանի Հանրապետություն ներմուծվող ապրանքների մասին հայերեն տեղեկատվությունը նույնականացման միջոցների սկանավորման միջոցով տարածել ներմուծողի կողմից ներմուծված բոլոր ապրանքների վրա, առանց հաշվի առնելու նշված իրավական ակտերին համապատասխան, ապրանքների նույնականացման միջոցներով դրոշմավորման լինելու պահանջը։ 
Ելնելով վերոնշյալից՝ առաջարկվում է Նախագծի 3.1-ին կետը շարադրել հետևյալ խմբագրությամբ․
«3․1․ Հայաստանի Հանրապետություն ներմուծվող՝ նույնականացման միջոցներով դրոշմավորման ենթակա ապրանքների մասին հայերեն տեղեկատվությունը արտադրողի (ներմուծողի) կողմից սպառողին կարող է տեղեկացնել նաև նույնականացման միջոցների սկանավորման միջոցով։»։

	Չի ընդունվել 

Գործող օրենսդրությամբ տնտեսվարողն իր ընտրությամբ սպառողին հայերեն տեղեկատվությունը ներակայացնում է տարբեր ձևերով, այդ թվում թղթային ներդիրի, անմիջապես տուփի կամ տարայի վրա տպագրությամբ, պիտակների և այլ միջոցներով։ Նախագծով առաջարկվում է ևս մեկ տարբերակ սպառողին հայերեն տեղեկատվությունը հասցնելու նպատակով։ Տնտեսավարող սուբյեկտը, անկախ կոնկրետ ապրանքը դրոշմավորման ենթակա լինելու հանգամանքից, իր ցանկությամբ կարող է տեղեկատվությունը ներկայացնել այդ համակարգի միջոցով։

	6. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	20.03.2025 թ.

	
	N /27.1/12191-2025

	1.«Հայաստանի Հանրապետության կառավարության 2002 թվականի նոյեմբերի 7-Ի N 1923-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետի 2-րդ ենթակետի համաձայն ՀՀ կառավարության 2002 թվականի նոյեմբերի 7-Ի N 1923-Ն որոշման հավելվածի 3-րդ կետից հետո լրացվում է 3.1 կետ, որի համաձայն՝ Հայաստանի Հանրապետություն ներմուծվող ապրանքների մասին հայերեն տեղեկատվությունը արտադրողի (ներմուծողի) կողմից սպառողին կարող է տեղեկացնել նաև նույնականացման միջոցների սկանավորման միջոցով։
	Այդ առումով անհրաժեշտ է հստակեցնել, թե ինչ չափանիշների պետք է համապատասխանի նույնականացման միջոցը և ինչպես է սպառողը ստանալու նշված տեղեկատվությունը:
	2.Նախագծի 2-րդ կետում «օրը» բառն անհրաժեշտ է փոխարինել «օրվանից» բառով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջները:
	



Ընդունվել է












Ընդունվել է
 




